
GOUVÈNÈ CUOMO ANONSE AGRANDISMAN FÒMASYON POU MENDÈV ENÈJI-PWÒP TOUPATOU NAN 

ETA A  

 

Gouvènè Andrew M. Cuomo jodia te anonse ke yo chwazi 14 òganizasyon devlopman rejyonal mendèv 

pou ede bay bonjan fòmasyon ki nesesè pou endistri enèji-pwòp la. Nan patenarya avèk Eta New York 

(Rechèch Enèji ak Otorite Devlopman) Energy Research and Development Authority (NYSERDA), plis 

pase 14,000 moun atravè Eta New York pral resevwa fòmasyon an nan de ane edmi kap vini yo.  

 

“Nan travay ansanm avèk lidè endistri yo pou antrene yon mendèv modèn, nap fasilite plis kwasans nan 

ekonomi enèji- pwòp Eta a ka p grandi a,” Gouvènè Cuomo te deklare. “Konpayi enèji-pwòp yo eksprime 

dezi yo byen klè pou yo fè biznis nan Eta New York, e opòtinite fòmasyon sa yo pra l ede bay pèsonèl ki 

konpetan yo bezwen pou yo fè konpetyisyon pou plizyè ane kap vini yo.” 

 

Kou fòmasyon yo pral konsantre sou amelyore ladrès travayè ki la déjà, ki gen ladann estimatè; 

teknisyen travay enèji efikas, chofaj, vantilasyon ak è-kondisyone heating, ventilation and air 

conditioning (HVAC); plonbye; elektrisyen; ak manm ekipaj meteorizasyon ki travay sou pwojè enèji-

pwòp nan sektè rezidansyèl, milti familyal ak sektè komèsyal/endistriyèl yo.  

 

Kou yo pral bay konpetans nan domèn efikasite enèji priyoritè, sektè mache ak teknoloji ansanm avèk 

nouvo konstriksyon, kay ki déjà egziste ak bilding komèsyal, HVAC modèl lojisyèl bilding, ekleraj, 

meteorizasyon ak teknik fèmen lè ak rezistans chanjman klima. Pwogram yo pral itilize entènèt, kou ibrid 

yo ak salklas.  

 

John B. Rhodes, Prezidan ak Direktè NYSERDA te deklare, “Pwogram fòmasyon ki kondwi pa demann 

patwon e ki kadre ak bezwen endistri yo ede konpayi yo vin pi konpetitif ak kenbe travay yo nan New 

York. Kòm Gouvènè cuomo akselere nouvo règleman pou transfòme mache enèji- pwòp yo ak avanse 

pwogram tankou New York Works, NYSERDA ap sipòte fòmasyon mendèv pou travay enèj-pwòp jodi a 

ak demen.” 

 

Òganizasyon sa yo pral bay fòmasyon.  

• Association for Energy Affordability Inc., New York City  

• Association of Energy Engineers avèk chapit nan in Long Island, Capital Region, New York City 

ak Western New York  

• Building Performance Contracting Association of New York State  

• CEC Stuyvesant Cove, dba Solar One, New York City  

• CUNY Institute for Urban Systems, New York City  

• Green Jobs Training Center Inc., Queens  

• Lighting Research Center, Troy  

• New York State Labor-Management Cooperation Committee  

• New York State Weatherization Directors Association  

• New York State Builders Association  

• Northeast Parent Child & Society, Schenectady  

• Performance Systems Development, Ithaca  

• Urban Green Council, New York City  

• SUNY Ulster, Stone Ridge (Ulster County)  

Men yon lis kou ki pral fèt nan rejyon endividyèl yo. 

 

Majorite èd NYSERDA pral konpanse depans ekolaj pou patisipan ki kalifye yo – 70 pousan nan ekolaj 

pou fòmasyon ki te konplete nan mwa Desanm 2014 ak 60 pousan pou fòmasyon ki konplete apre 1e 

Janvye 2015. Pwopozisyon ki enkòpore pratik manyèl oswa eksplwate lòt finansman te gen preferans. 

 

Susan Mann, Vis Prezidan Program Operations of Performance Systems Development te deklare, 

“Performance Systems Development fyè poul patisipe nan ekip kap bay opòtinite pou fòmasyon 

rezidansyèl ak komèsyal atravè NYSERDA. Nan mete fòmasyon teknik sa yo disponib pou fim NYS, 

NYSERDA ap kondwi yon kalite transfòmasyon mache ki nesesè pou kenbe Empire State la devan nan 

efikasite enèji.”  

 

David Hepinstall, Direktè Egzekitif nan Association for Energy Affordability Inc. te deklare “Avèk pwogrè 

kap fèt nan bati syans ak tknoloji, pi bon pratik efikasite enèji toujou ap chanje. Kou AEA yo desiyen pou 

prepare nouvo travayè avèk bonjan baz nan konstriksyon syans ak konpetans modèn pou yo travay nan 

pwojè enèji efikas jodi a.” 

NYSERDA sipòte enèji efikas ak devlopman mendèv enèji renouvlab ak inisyativ fòmasyon depi 1998, te 

fòme plis pase 30,000 patisipan, e li te gen yon rezo plis pase 70 founisè fòmasyon enèji pwòp nan eta, 

sa ki gen ladan kolèj kominotè, Inivèsite Eta New York (SUNY), Inivèsite Vil New York (CUNY), Konsèy 

Koperatif Sèvis Edikasyonèl (BOCES), ak òganizasyon fòmasyon a bi non likratif yo. Fòmasyon devlopman 

mendèv ak inisyativ yo enkli fòmasyon debaz ak avanse, chemen karyè, fòmasyon travay sou plas, estaj 

ak arantisaj. NYSERDA te bay plis pase $25 milyon ant 2006 ak 2011 pou fòmasyon devlopman mendèv e 

$51 milyon te planifye pou 2012-2016.  

 

Pou jwenn plis enfòmasyon sou pwogram devlopman mendèv ak fòmasyon NYSERDA, vizite 

http://www.nyserda.ny.gov/workforce. 

 

Avèk dènye inisyativ sa a, wòl New York kòm yon lidè ak premye motè pou fasone avni enèji rete 

fèmeman anplas. Nan devlope solisyon mache inove, Eta a ap delivre sou angajman Gouvènè Cuomo 

pou transfòme endistri enèji a nan yon sistèm ki pi rezistan, pwòp, a ba pri ak dinamik. Travay avèk Eta, 

sitwayen ak moun yo ki gen enterè nan endistri a, fason yap fè biznis nan New York ap avanse nan yon 

apwòch ki plis baze sou mache desantralize. Sa a vle di prezève anviwonman an, diminye depans enèji 

ak kreye opòtinite pou kwasans ekonomik pou jenerasyon aktyèl la ak pwochen jenerasyon Nouyòkè yo. 

Nan avanse nouvo sistèm ak solisyon enèji sa yo, Nouyòkè yo pral genyen enèji amelyore a ba pri ak 

efikasite san yo pa sakrifye kapasite pou yo viv nan yon anviwonman ki pi pwòp, rezistan ak pi dirab. 

